
śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

śrīśaṅkarācārya viracitam

Á Á śrīpāṇḍuraṅgāṣṭakam Á Á
This document has been prepared by

Sunder Kidāmbi

with the blessings of

śrī raṅgarāmānuja mahādēśikan

His Holiness śrīmad āṇḍavan śrīraṅgam



śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á śrīpāṇḍuraṅgāṣṭakam Á Á
mahāyōgapīṭhē taṭē bhīmarathyā

varaṃ puṇḍarīkāya dātuṃ munīndraiḥ Á
samāgatya tiṣṭhantamānandakandaṃ

parabrahmaliṅgaṃ bhajē pāṇḍuraṅgam Á Á 1 Á Á
taḍidvāsasaṃ nīlamēghāvabhāsaṃ

ramāmandiraṃ sundaraṃ citprakāśam Á
varaṃ tviṣṭakāyāṃ samanyastapādaṃ

parabrahmaliṅgaṃ bhajē pāṇḍuraṅgam Á Á 2 Á Á
pramāṇaṃ bhāvābdhēridaṃ māmakānāṃ

nitambaḥ karābhyāṃ dhṛtō yēna tasmāt Á
vidhāturvasatyai dhṛtō nābhikōśaḥ

parabrahmaliṅgaṃ bhajē pāṇḍuraṅgam Á Á 3 Á Á
sphuratkaustubhālaṅkṛtaṃ kaṇṭhadēśē

śriyā juṣṭakēyūrakaṃ śrīnivāsam Á
śivaṃ śāntamīḍyaṃ varaṃ lōkapālaṃ

parabrahmaliṅgaṃ bhajē pāṇḍuraṅgam Á Á 4 Á Á
śaraccandrabimbānanaṃ cāruhāsaṃ

lasatkuṇḍalākrāntagaṇḍasthalāṅgam Á
japārāgabimbādharaṃ kañjanētraṃ

parabrahmaliṅgaṃ bhajē pāṇḍuraṅgam Á Á 5 Á Á



śrīpāṇḍuraṅgāṣṭakam

kirīṭōjjvalatsarvadikprāntabhāgaṃ
surairarcitaṃ divyaratnairanarghyaiḥ Á

tribhāṅgākṛtiṃ barhamālyāvataṃsaṃ
parabrahmaliṅgaṃ bhajē pāṇḍuraṅgam Á Á 6 Á Á

vibhuṃ vēṇunādaṃ carantaṃ durantaṃ
svayaṃ līlayā gōpavēṣaṃ dadhānam Á

gavāṃ vṛndakānandadaṃ cāruhāsaṃ
parabrahmaliṅgaṃ bhajē pāṇḍuraṅgam Á Á 7 Á Á

ajaṃ rukmiṇīprāṇasañjīvanaṃ taṃ
paraṃ dhāma kaivalyamēkaṃ turīyam Á

prasannaṃ prapannārtihaṃ dēvadēvaṃ
parabrahmaliṅgaṃ bhajē pāṇḍuraṅgam Á Á 8 Á Á

stavaṃ pāṇḍuraṅgasya vai puṇyadaṃ
yē paṭhantyēkacittēna bhaktyā ca nityam Á

bhavāmbhōnidhiṃ tē’pi tīrtvā’ntakālē
harērālayaṃ śāśvataṃ prāpnuvanti Á Á 9 Á Á

Á Á iti śrīpāṇḍuraṅgāṣṭakaṃ samāptam Á Á

